
İraq Kürdüstanı ilə əməkdaşlıq 
regionda sülhə kömək edəcək 

Ermənilərin dinc aksiya üzərindən şou 
düzəltmək istəkləri fiaskoya uğrayacaq

“Azərbaycanın köməyi qardașlıqdan 
da yüksək bir örnək yaratdı”

Azərbaycan Prezidenti 
İlham Əliyev:
Qarabağ erməniləri 
Azərbaycan 
vətəndaşlarıdır, azlıqdır. 
Azərbaycan çoxmillətli 
ölkədir və Azərbaycanda 
bütün azlıqlar mədəniyyət, 
dil, həmçinin təhlükəsizlik 
də daxil olmaqla, eyni 
hüquq və üstünlüklərdən 
faydalanırlar. Biz 
Qarabağdakı erməni 
icmasının nümayəndələri 
ilə praktiki təmaslara 
başlamağa hazırıq.

GÜNÜN SÖZÜ

Qazanan dərman 
șirkətləri, itirən xəstə olur

Bütün yollar səni Bakının 
ayağına gətirəcək, İrəvan!

“Dağları aşmağa” maneə, 
yaxud ətlik heyvanı niyə kökəldirlər?

Cənub� Qafqazın Ermən�stan təhlükəs� və 
Paş�nyanın Münxen “oyunbazlığı”

Münxen Təhlükəsizlik Konfransı çərçivəsində Cənubi Qafqazda 
təhlükəsizlik məsələlərinə həsr olunmuş "Dağları aşmaq? Cənubi Qafqazda 
təhlükəsizliyin qurulması" mövzusundakı plenar iclasdan sonra Azərbaycan 
Prezidenti cənab İlham Əliyev yerli televiziya kanallarına müsahibəsində 
bir çox maraqlı məqamlara toxundu. Ümumən, dövlətimizin başçısının həm 
həmin müsahibədə, həm də plenar iclasda söylədiklərinin hər biri özlüyündə 
ayrıca üzərində dayanılmalı olan mövzudur və istər Azərbaycan mediası, 
istərsə də Ermənistanın jurnalistləri, siyasi müşahidəçiləri və ekspertləri 
məsələyə kifayət qədər geniş yer ayırırlar.  

ənab İlham Əliyevin toxunduğu 
bir məqama söykənərək, Azərbaycan-

rmənistan normallaşmasına diqqət 
yetirməyi düşünürük. Bəri başdan 
bildirək ki, söhbət səmimiyyətdən ge-
dir. O səmimiyyətdən ki, Azərbaycan 
Prezidentinin məsələyə ciddi 
önəm verməsi, ölkəmizin apardığı 
beynəlxalq siyasətin vacib seqmen-
tini təşkil etməkdədir, habelə, dövlət 
başçımızın xarakterinin müstəsna 
göstəricisi olaraq diqqət çəkməkdədir. 

Bəli, səmimiyyət yoxdursa, deməli, 

münasibətlərdə problemlər qalmaq-
dadır və qalacaqdır. Hətta ən sərt 
siyasi ritorika da, ziddiyyətin özü də 
oyun qaydaları gözlənilirsə, səmimi 
təsir bağışlaya bilər. rmənistanın baş 
naziri Nikol Paşinyan isə Münxendəki 
çıxışında göstərdi ki, onun üçün oyun 
qaydaları tipik erməni xəstəliyindəki 
bəsitlikdən o yana keçmir. İllər Nikolu 
ağıllandırmır, amma kökəldir. Nəzərə 
alaq ki, bütün ətlik heyvanları da 
kəsməzdən öncə kökəldirlər...

(ardı 4-cü səhifədə)

Erməni cəllad körpənin gözünü dağlamışdı...

İran rejimi Azərbaycan siyasətində terrora da əl atdı 

veb-sayt: www.xalqqazeti.az

Azərbaycan–Aİ münasibətləri 
strateji tərəfdaşlığa əsaslanır

Azərbaycan Prezidenti İlham 
Əliyev Münxen Təhlükəsizlik 
Konfransı çərçivəsində keçirilən 
ikitərəfl i görüşlərdə, o cümlədən 
Avropa İttifaqı (Aİ) Şurasının 
Prezidenti Şarl Mişel ilə söhbətində 
ölkəmizin beynəlxalq aləmdə hökm 
sürən geosiyasi şəraitdə səmərəli 
fəaliyyəti haqqında ətrafl ı məlumat 
verib. Dövlətimizin başçısı “dəyirmi 
masa”da isə ötən il Azərbaycanın 
qaz təchizatının artırılmasını 
qısamüddətli perspektivdə 
Avropanın enerji təhlükəsizliyinə 
verilən töhfə kimi dəyərləndirib. 
Ölkə rəhbəri, eyni zamanda, orta 
və uzunmüddətli perspektivdəki 
hədəfi n isə Azərbaycan tərəfi ndən 
irəli sürülən Cənub Qaz Dəhlizinin 
genişləndirilməsi olduğunu deyib. 

“Dəyirmi masa”da 2022-ci il Ba-
kıda Avropa Komissiyasının (AK) 
Prezidenti rsula Fon der Lyayenin 
iştirakı ilə Azərbaycanla Aİ arasında 
enerji sahəsində Strateji Tərəfdaşlığa 
dair Anlaşma Memorandumunun im-
zalandığı xatırladılaraq ölkəmizlə 
bu beynəlxalq təşkilatın enerji 
sahəsində əməkdaşlığının adıçəkilən 
sənədə uyğun olaraq bundan sonra 
da genişləndiriləcəyi diqqətə çatdırı-
lıb. 

Azərbaycanla Aİ arasında 
əməkdaşlıqda bərpaolunan enerji-
nin xüsusi rol oynadığını söyləyən 
Prezident İlham Əliyev ölkəmizin 
son dövrlər bu sahədə bir sıra vacib 
addımlar atdığını diqqətə çatdırıb: 

“Azərbaycanda bu istiqamətdə ar-
tıq bir sıra layihələr həyata keçirilir, 
həmçinin 25 qiqavatadək enerji isteh-
salı ilə bağlı müxtəlif sənədlər imza-
lanıb. Bu isə Azərbaycanın istehsal 
etdiyi “yaşıl enerji”nin daxili istehlakla 
yanaşı, Avropaya ixrac edilməsinə 
də imkan verəcək ki, bu da orta və 
uzunmüddətli perspektivdə Avro-
panın enerji təhlükəsizliyinə töhfə 

olacaq”-deyə, Prezident İlham Əliyev 
qeyd edib. 

eri gəlmişkən, burada 
Azərbaycan-Aİ əməkdaşlığı ilə bağlı 
bir qədər ətrafl ı fikir bildirmək istərdik. 
Əvvəlcə xatırladaq ki, Aİ ölkələri 
respublikamızın əsas xarici ticarət 
tərəfdaşıdır. Bu nüfuzlu beynəlxalq 
qurumla Azərbaycan arasında əmtəə 
dövriyyəsinin rekord səviyyəyə 

yüksəlməsi də bunun bariz ifadəsidir. 
Aİ-nin Azərbaycandakı səfiri Pe-
ter Mixalko özünün “Facebook” 
səhifəsində bildirir: “Bu yaxında son 
statistikanı əldə etdim: Azərbaycanın 
xarici ticarətinin 52 faizi, ixracın isə 
65,6 faizi Aİ bazarının payına düşür. 
Bu, tarix boyu ən yüksək göstəricidir”. 

(ardı -cü səhifədə)

Məhəbbət və mərhəmət ünvanı 
Bu ünvan yaxından da, uzaqdan da aydın görünür

2004-cü ildən bu günə qədər Mehriban Əliyeva ulu öndərin adını daşıyan Heydər 
Əliyev Fondunun prezidentidir. Heydər Əliyev Fondu onun rəhbərliyi ilə nəinki 
Azərbaycanın, hesab edirəm ki, regionun ən böyük və nüfuzlu ictimai təşkilatına 
çevrilmişdir. Heydər Əliyev Fondunun çoxşaxəli fəaliyyəti Azərbaycan xalqı tərəfi ndən 
yüksək qiymətləndirilir. Fondun təşəbbüsü ilə bir çox önəmli layihələrə, proqramlara 
start verilmişdir. Onların arasında “Yeniləşən Azərbaycana yeni məktəb” proqramı 
xüsusi qeyd edilməlidir.

Prezident İlham Əliyevin Təhlükəsizlik Şurasının iclasında 
Birinci vitse-prezidenti təqdim edərkən söylədiyi fi kirlərdən 

Bakı, 21 fevral 2017-ci il.

ardı 3-cü səhifədə

Azərbaycan–Aİ münasibətləri strateji tərəfdaşlığa əsaslanır

əvvəli 1-ci səhifədə
Azərbaycanın Aİ ilə əməkdaş-

lığında təbii qaz ixracı xüsusi yer 
tutur. Bunu statistik göstəricilər də 
təsdiqləyir. Belə ki, 2021-ci ildə 
ölkəmizin bu təşkilatın bazarına təbii 
qaz ixracı 8,2 milyard kubmetr təşkil 
edib. tən il isə həmin rəqəm 11,3 
milyard kubmetr olub. ari ildə isə 
qaz ixracının ən azı 11,6 milyard 
kubmetrə çatdırılacağı nəzərdə tutu-
lub. 

Onu da qeyd edək ki, Azərbaycan 
ilə Aİ arasında enerji sahəsində 
əməkdaşlığın 20 ilə yaxın bir tarixi 
var. Bu müddət ərzində Anlaşma Me-
morandumu və ənub Qaz Dəhlizi 
ilə bağlı Birgə Bəyannamə imzala-
nıb. Bütün bunlar Avropanın ener-
ji xəritəsini tamamilə dəyişib. Neft 
hasilatı ilə başlanan enerji layihələri 
daha sonra qaz hasilatı, Xəzər 
dənizini Qara dəniz və Aralıq dənizi 
ilə birləşdirən neft kəmərinin tikintisi, 
uzunluğu 3500 kilometr olan ənub 

Qaz Dəhlizinin istismara verilməsi ilə 
davam edib. 

Artıq ənub Qaz Dəhlizi tam gücü 
ilə işləyir və bununla da Azərbaycanın 
təbii qazı Avropaya çatdırılır. Bütün 
bunlar Azərbaycanın Aİ üçün önəmli 
tərəfdaş olduğunun bariz ifadəsidir.

Bu sahədə tərəflər arasında enerji 
sahəsində uzunmüddətli, proqnoz-
laşdırılan və çox etibarlı əməkdaşlıq 
əlaqələri mühüm önəm daşıyır. 
Qeyd edildiyi kimi, Azərbaycan –Aİ 
münasibətlərində bir çox sahələri 
əhatə edən, o cümlədən neft-qaz və 
bərpaolunan enerji mənbələrini, hid-
rogeni və digər məsələləri nəzərdə 
tutan səmərəli enerji dialoqu möv-
cuddur. lkəmizdə bərpaolunan 
enerjinin istehsalı sahəsində olan 
böyük potensial Aİ tərəfindən yüksək 
dəyərləndirilir. 

aqif BA RAM ,  
“Xalq qəzeti” 

Mirağa ƏHMƏDOV,
iqtisadçı-ekspert

Azərbaycanın beynəlxalq 
aləmdə siyasi mövqeyi getdikcə 
möhkəmlənir, respublikamız ən 
nüfuzlu təşkilatlarda layiqincə 
təmsil olunur. Bununla yanaşı, 
dünyada maliyyə böhranının, 
Rusiya- krayna müharibəsinin 
hələ də davam etməsi, hətta qa-
baqcıl ölkələrin ciddi maliyyə 
problemləri ilə üzləşməsi fonun-
da respublikamızın davamlı iq-
tisadi inkişafı, ölkədə quruculuq 
işlərinin vüsət alması qabarıq 
nəzərə çarpır. Bütün bunlar isə 
Azərbaycanın dünya birliyinə in-
teqrasiyasının gücləndirilməsi, 
qarşılıqlı faydalı əməkdaşlığın 
inkişafı, beynəlxalq və regional 
təşkilatlar çərçivəsində çoxtərəfli 
əməkdaşlığın genişləndirilməsi 
üçün əlverişli zəmin yaradır. Belə 
şərait dövlətimizin başçısının 
müəyyənləşdirdiyi siyasətə uyğun 
olaraq respublikamızın xarici iqti-
sadi əlaqələrinin genişləndirilməsi 
istiqamətində kompleks tədbirlərin 
həyata keçirilməsini şərtləndirir. 

Azərbaycan hazırda 
beynəlxalq təşkilatlar, o cümlədən 
BMT, Aİ, İslam Əməkdaşlıq 
Təşkilatı, Müstəqil Dövlətlər 
Birliyi, Türkdilli Dövlətlərin 
Əməkdaşlıq Şurası və digərləri 
ilə sıx əməkdaşlıq edir. Bu sıra-
da Aİ ilə münasibətlər xüsusilə 

diqqət çəkir. Bu, dövlətimizin baş-
çısı ilə Aİ Şurasının prezidenti 
Şarl Mişel arasında konstruktiv 
münasibətlərin, qarşılıqlı səfərlər 
və yüksək səviyyəli dialoqun, sıx 
əməkdaşlığın məntiqi nəticəsidir. 

Respublikamızın Aİ ilə əmək-
daşlığında son bir neçə il ərzində 
bərpaolunan enerji layihələrinin 
reallaşdırılması xüsusi yer tu-
tub. Hazırda külək və günəş 
enerjisindən istifadə edilməsi üçün 
investisiya qoyuluşu prosesinə 
başlanıb. Təkcə Qarabağ və 
Şərqi Zəngəzurun azad olunan 
ərazilərində günəş və külək ener-
jisinin potensialının 9200 meqavat 
olması müəyyənləşdirilib. Xəzər 
dənizinin də külək enerjisi üzrə 
yüksək potensialı nəzərə alınaraq, 
yaxın gələcəkdə Azərbaycanda 
çoxlu sayda bərpaolunan enerji 
mənbələrinin yaradılacağı proq-
nozlaşdırılıb. yni zamanda, 
Xəzər dənizində qarşıdakı dövrdə 
istifadəyə veriləcək yeni qaz ya-
taqlarının da mövcudluğu “mavi 
yanacağ”ın genişhəcmli ixracı 

üçün aydın təsəvvür yaradıb. 
Aİ ilə Azərbaycan arasın-

da enerji sahəsində strateji 
tərəfdaşlığa dair Anlaşma Me-
morandumunun imzalanması 
da ölkəmizin Avropanın enerji 
təhlükəsizliyində oynadığı mü-
hüm rolun növbəti təzahürü 
olmaqla yanaşı, bu təşkilatla 
münasibətlərin keyfiyyətcə yeni 
mərhələsinin başlanğıcı kimi xü-
susi önəm daşıyır. Çünki Anlaşma 
Memorandumunda Aİ-yə təchiz 
edilən qazın həcminin ikiqat ar-
tırılması nəzərdə tutulur. Memo-
randum vasitəsilə Aİ ənub Qaz 
Dəhlizinin genişləndirilməsi ilə 
bağlı üzərinə öhdəlik götürür. 
Bununla da Azərbaycanın Aİ-nin 
enerji təhlükəsizliyinə ciddi töhfə 
verəcəyi proqnozlaşdırılır. 

Bütün  bunlar deməyə 
əsas verir ki, ölkəmizdə dövlət 
səviyyəsində həyata keçirilən 
bir sıra zəruri tədbirlər, stra-
teji məhsulların idxalında və 
ixracında bütün fiziki və hü-
quqi şəxslərin bərabər hüquq-
larının reallaşdırılması və inhi-
sarçılığın qarşısının alınması 
istiqamətində görülən işlər, daxili 
bazarın marketinqinin düzgün 
müəyyənləşdirilməsi, gömrük 
əlaqələrinin sadələşdirilməsi, xa-
rici ticarətin liberallaşdırılması, 
eləcə də əlverişli investisiya mühi-
tinin yaradılması və s. xarici ticarət 
əlaqələrin həcminin və coğrafi-
yasının daha da genişlənməsinə 
müsbət təsir göstərib.

Milli Məclis sədrinin Avropa 
Parlamenti sədrinə cavabı
Milli Məclisin Sədri Sahibə Qafarova Avropa 

Parlamentinin sədri Roberta Metsola tərəfindən 
ona ünvanlanmış məktuba cavab verib 

Sahibə xanım cavab məktubunda bildirir ki, 
Azərbaycan Respublikası ilə Avropa İttifaqı arasın-
dakı yüksək səviyyəli münasibətlərin daha da inki-
şaf etdirilməsi perspektivləri fonunda hakimiyyətin 
qanunverici qolları arasında əməkdaşlıq xüsusi 
əhəmiyyət kəsb edir. Azərbaycan Respublikasının 
Milli Məclisi həmişə Avropa Parlamenti ilə qarşılıqlı 
fəaliyyətin dərinləşməsinə hazır olduğunu nümayiş 
etdirib. 

S. Qafarova məktubda AP sədrinin təmsil etdiyi qurumun 
Milli Məclislə qarşılıqlı hörmət ruhunda yaxşı münasibətlər 
qurmağa davam etmək öhdəliyinə dair sözlərini müsbət 
qiymətləndirib.  Qeyd edib ki, beynəlxalq əməkdaşlıq 
mexanizmlərində də təmsil olunan parlament üzvlərimizin 
öz səlahiyyətlərinə daxil olan məsələlər barədə fikirlərini 
sərbəst ifadə etmək hüququ var. Parlamentimizdə senzura 
qəbuledilməzdir. 

Məktubda, həmçinin deyilir ki, Milli Məclisin Avropa İttifaqı 
– Azərbaycan Parlament Əməkdaşlıq Komitəsindəki (PƏK) 
nümayəndələri avropalı tərəfmüqabilləri ilə dialoqun daha 
da genişləndirilməsi niyyətinə əsaslanaraq, öz həmkarları ilə 
fəal ünsiyyətdə olmuş və qarşılıqlı faydalı əməkdaşlığın inki-
şafına yönəlmiş yeni təşəbbüslər üzərində çalışmışlar: “Biz 
Avropa Parlamenti tərəfindən də eyni səviyyədə münasibət 
görmək istərdik. Qərəzli bəyanatlarda və qətnamələrdə 
ifadə olunan yalan, qərəzli və birtərəfli ittihamlar konstruk-
tiv tənqid kimi qəbul edilə bilməz və yuxarıda ifadə olunan 
məqsədlərə xidmət etmir. Həmçinin, PƏK Milli Məclislə Avro-
pa Parlamenti arasında birgə səylər vasitəsilə əməkdaşlığın 
möhkəmləndirilməsinə kömək edən platforma olmalıdır”. 

Milli Məclisin Sədri iki qurum arasındakı əməkdaşlığın 
qarşılıqlı etimad və anlaşma əsasında güclənəcəyinə ümid-
var olduğunu bildirib.

liqismət B D L ,  
“Xalq qəzeti”

Məhəbbət və mərhəmət ünvanı 

əvvəli 1-ci səhifədə
lmi-texniki tərəqqi, xüsusən, infor-

masiya texnologiyalarının inkişafı elə bir 
səviyyəyə çatıb ki, beynəlxalq aləmdə baş 
verən prosesləri hamımız, həm də dərhal 
izləyə bilirik. Xüsusən, üzdə olan liderlər, 
siyasətçi və diplomatlar barədə olan 
məlumatlar, hətta zəif inkişaf etmiş, ən 
kiçik texniki imkanlara malik ölkələrdə də 
öyrənilir və izlənilir. Azərbaycan kimi qısa 
müddətdə dünyanın mühüm aktorlarından 
birinə çevrilmiş ölkənin siyasətçilərinin 
“fəaliyyətini izləmək” isə daha asandır. 
Çünki Heydər Əliyev siyasi kursu ölkəmizi 
bütün dünyanın üzünə açıq elan etmişdir. 

İndi haqqında söz açmaq istədiyimiz 
tarixi fakt – Prezident İlham Əliyevin Meh-
riban Arif qızı Əliyevanın Azərbaycan 
Respublikasının Birinci vitse-prezidenti 
təyin edilməsi barədə Sərəncamını da 
aparıcı kütləvi informasiya vasitələri bir 
neçə saat ərzində dünyanın hər yerində 
yaymışdılar. Politoloq və ekspertlərin 
bir çoxunun fikrincə, həmin sənəd təkcə 
yeni xəbər, maraqlı fakt kimi deyil, həm 
də bir siyasətçinin fəaliyyətinin yüksək 
qiymətləndirilməsi, eləcə də, dövlət baş-
çısının ədalətli qərar verməsinin növbəti 
təsdiqi kimi qiymətləndirilirdi. 

Məhz bu məqamları nəzərə alaraq 
yazının əvvəlində ikinci sərlövhəyə ehti-
yac olduğunu düşündük: “O, yaxından da, 
uzaqdan da belə görünür”. 

Fikrimizi əsaslandırmaq üçün əvvəlcə 
yaxından olan baxışı yada salaq. Dövlət 
başçımız yeni təyin olunmuş Birinci vit-
se-prezidenti ölkənin Təhlükəsizlik Şurası 
üzvlərinə təqdim edərkən demişdi: 

“Mehriban Əliyeva Milli Olimpiya 
Komitəsinin və İcraiyyə Komitəsinin üzvü-
dür və onun bu fəaliyyəti də təqdirəlayiqdir. 

lkəmizdə keçirilmiş bir neçə qlobal 
tədbirin təşkilində Mehriban Əliyeva xüsu-
si rol oynamışdır. 2012-ci ildə “ urovision” 
mahnı müsabiqəsinin yüksək səviyyədə 
keçirilməsi məhz onun təşkilatçılığı ilə 
mümkün olmuşdur. 2015-ci ildə birinci 
Avropa Oyunlarının yüksək səviyyədə 
keçirilməsi də Təşkilat Komitəsinin və onun 
rəhbəri Mehriban Əliyevanın fəaliyyəti 
nəticəsində mümkün olmuşdur. İki il yarım 
ərzində bu Oyunları ay Olimpiya Oyunla-
rı səviyyəsində keçirmək, əlbəttə ki, böyük 
nailiyyət idi. Birinci Avropa Oyunları tarixdə 
ən yüksək səviyyədə keçirilmiş mötəbər 
idman tədbiri kimi qalacaqdır”.

İndi isə xalqımızın bu fədakar xanı-
mına uzaqdan olan baxışa nəzər salaq. 
Birləşmiş Ərəb Əmirliklərinin geniş oxu-
cu kütləsinə malik gündəlik Əl-Fəcr” 
qəzetinin 24 avqust 2017-ci il tarixli 
nömrəsinin bütöv bir səhifəsi Azərbaycan 
Respublikasının Birinci vitse-prezidenti xa-
nım Mehriban Əliyevaya həsr olunmuşdu. 
Dövlət başçımızın məlum sərəncamından 
cəmi beş ay sonra ərsəyə gələn həmin ya-
zıda oxuyuruq: 

“Göstərdiyi səylərə görə Mehriban xa-
nım Əliyeva bir sıra ölkələrin və beynəlxalq 
təşkilatların, o cümlədən Fransanın Şərəf 
Legionu Ordeni”, Pakistanın Hilal-e Pa-
kistan” ali ordeni, Serbiya və Macarısta-
nın dövlət mükafatları, Rusiya Beynəlxalq 
Xeyriyyə Təşkilatının aqut xaç” müka-
fatı, Dünya Səhiyyə Təşkilatı mükafatı, 
Avropa Olimpiya Komitəsinin fərqlənmə 

ordeni, beynəlxalq Qızıl ürək” fəxri nişanı, 
Polşanın ali fərqlənmə ordeni, N S O-
nun Qızıl Motsart” medalı, Kanadanın 
Dünyanın qızılgülü” mükafatı, Küveytin 

fəxri diplomu ilə və digər yüksək orden və 
medallarla təltif olunub”.

“Əl-Fəcr”dən olan həmkarlarımız əlavə 
edirlər ki, Mehriban Əliyevanın qeyd olu-
nanlarla yanaşı, yüksək insani keyfiyyətləri, 
ölkəsinin inkişafı istiqamətində göstərdiyi 
səyləri, beynəlxalq humanitar yardım 
missiyalarına verdiyi töhfələr istər ölkə 
daxilində, istərsə də beynəlxalq miqyas-
da birinci xanımın yüksək imicinin forma-
laşmasına böyük təsir edib və onun ən 
yüksək vəzifəyə layiq görülməsinə yol 
açıb. Ona görə Prezident İlham Əliyevin 
2017-ci il 21 fevral tarixli Sərəncamı ona 
böyük sevgi, hörmət və ehtiram hissi 
bəsləyən Azərbaycan xalqı tərəfindən 
rəğbətlə qarşılanıb.

axından və uzaqdan baxış prinsipimizi 
bir az da dəqiqləşdirək. Əvvəlcə yaxından 
baxış. Mehriban xanımın Heydər Əliyev 

Fondunun xətti ilə mədəniyyət sahəsində 
irimiqyaslı layihələr həyata keçirməsi, 
Azərbaycan musiqi mədəniyyətinin, 
xüsusən, xalqımızn milli musiqi növü olan 
muğamın təşviqində əvəzsiz xidmətlər 
göstərməsi, paytaxt Bakıda Muğam 
Mərkəzinin inşa etdirilməsi, muğam janrı-
nın bir çox ölkələrdə təbliğinə və tanıdıl-
masına nail olunması hamıya məlumdur. 
Bu faktı mədəniyyət xadimlərinin hər biri 
qiymətləndirib. Ancaq muğam sənətimizin 
kamil bilicilərindən olan Xalq artisti, 
görkəmli kaman ustası Habil Əliyev həmin 
məsələyə özünəməxsus qiymət vermişdi: 
“Mehriban xanım mənim qızım, bəlkə də 
nəvəm yaşında olar. Ancaq elə bilirəm 
ki, o, Azərbaycan muğamına göstərdiyi 
misilsiz qayğı ilə biz muğam ustalarına 
analıq etdi”. Habil Əliyevin böyük zalda 
səsləndirdiyi bu cümlələrin necə alqışlan-

dığını mən – əlli ilin jurnalisti ifadə edə 
bilmirəm. 

İndi isə uzaqdan baxış. Hamının yadın-
dadır. Mehriban Əliyeva ötən il noyabrın 
15-də BMT-nin Təhsil, lm və Mədəniyyət 
Təşkilatının ( N S O) xoşməramlı səfiri 
kimi fəaliyyətinə xitam verilməsi məqsədilə 

N S O-nun baş direktoru Odri Azu-
laya məktub ünvanlamışdı. Məktubda 
Azərbaycanla N S O arasında 
əməkdaşlığın inkişaf etdirilməsi, N S O-
nun dəyər və prinsiplərinin irəlilədilməsi 
sahəsində 2004-cü ildən xoşməramlı səfir 
kimi fəaliyyəti dövründə təşkilatla çoxsaylı 
birgə layihələrin əhəmiyyəti diqqətə çatdı-
rılır 2013-cü ildə Azərbaycanla N S O 
arasında imzalanmış Çərçivə Sazişi, müva-
fiq olaraq Azərbaycan – N S O timad 
Fondu, mədəni irsin qorunması, qızların 
təhsili, gender bərabərliyi kimi sahələrdə 
bir sıra ölkələrdə həyata keçirilən layihələrə 
dəstək və digər tədbirlər qeyd olunurdu. 

Məktubda, həmçinin 30 ilə yaxın iş-
ğal dövründə rmənistan tərəfindən 
Azərbaycanın mədəni irsinə və tarixi 

abidələrinə qarşı həyata keçirilmiş siyasət 
və vandallıq barədə məlumat verilib. İndiki 
mərhələdə, Vətən müharibəsi nəticəsində 
ərazilərimizin uzunmüddətli işğaldan 
azad edilməsindən sonra genişmiqyaslı 
bərpa və bölgənin dirçəldilməsi işlərinə 
Birinci vitse-prezidentin aktiv cəlb olundu-
ğu və xüsusi rolu nəzərə alınaraq, onun 

N S O-nun xoşməramlı səfiri vəzifəsini 
yerinə yetirməsinin imkan xaricində olduğu 
vurğulanırdı.

Birinci vitse-prezidentimizin bu qü-
rurverici addımı barədə xəbər dünya 
ictimaiyyətinin diqqətinə çatan kimi çox-
saylı əks-sədaların şahidi olduq. Ru-
siyanın cameəsinə daxil olan şəxslər 
həmin məktubu üç sözlə ifadə etmişdilər: 
“Olduqca təmiz diplomatiya”. Türkiyəli 
həmkarımız Əli Bulac isə daha da dərinə 
getmişdi: “Tomrislər heç zaman ölmürlər”. 

Fikrimizi daha bir nümunə ilə da-
vam etdirək. Azərbaycanın Xalq 
rəssamı Arif Hüseynov demişdir ki, milli 
mədəniyyətimizin bütün sahələrini təmsil 
edən yaradıcı gənclər kimi bu sahəyə 
yeni başlayan rəssamlar da Heydər Əliyev 
Fondunun, xüsusən, Birinci vitse-prezi-
dent Mehriban xanım Əliyevanın qayğısını 
daim görürlər. 

 2012-ci il aprelin 2-də Heydər Əliyev 
Fondunun prezidenti Mehriban Əliyevanın 
adından Parisdə “Bakıya uçuş” sərgisində 
iştirak edən qonaqların şərəfinə verilən 
ziyafətdə Fransanın mədəniyyət və kom-
munikasiya naziri Frederik Mitteran isə de-
mişdi: “Sizin simanızda biz Azərbaycanın 
mədəni həyatının görkəmli şəxsiyyətini, 
ölkəmizin dostunu görürük. Azərbaycanda 
keçirilmiş “Fransa inciləri” sərgisi bizim 
üçün xüsusi əhəmiyyət kəsb edirdi. Bi-
lirik ki, bu işdə Sizin böyük əməyiniz ol-
muşdur. Bundan əlavə, Bakıdakı Müa-
sir İncəsənət Muzeyi mədəni tədbirlərin 
təşkil edilməsində də çox fəaldır... Bu gün 
keçirilən “Bakıya uçuş” sərgisinin əsas 
məqsədi gənc rəssamlar nəslinin yaratdığı 
əsərləri nümayiş etdirməkdir. Bu sərgi öz 
xüsusiyyətləri ilə seçilən incəsənətə xüsu-
si marağı olan Paris ictimaiyyəti üçün təşkil 
olunmuşdur. Bu təşəbbüsə və sərginin 

keçirilməsinə verdiyiniz dəstəyə görə, Sizə 
öz həmkarlarım və Fransa hökuməti adın-
dan dərin təşəkkürümü bildirirəm”.

Bu qəbildən olan faktları və ya sitatları 
çox sadalamaq olar. Çünki Azərbaycanın 
Birinci-vitse-prezidentinin fəaliyyəti təkcə 
ölkə miqyasında deyil, dünyanın hər 
yerində yüksək qiymətləndirilir. Biz onun 
fəaliyyətinə Asiyada verilən qiyməti də 
yada saldıq, Avropadakı nüfuzunu da. 
Ancaq bütün bunların Mehriban Arif qı-
zının xalq və milli dövlətçilik baxımından 
həyata keçirdiyi layihələrin çox cüzi bir 
hissəsi olduğunu da xatırlatmağa ehtiyac 
var. Biz fəxr edirik ki, möhtərəm Prezi-
dentimiz, müzə ər Ali Baş Komandanı-
mızın siyasətdə, diplomatiyada və hərb 
sahəsində qazandığı nailiyyətləri onun 
ən yaxın silahdaşı olan Mehriban xanım 
Əliyeva cəmiyyətin digər istiqamətlərində 
– sosial həyatda, elm, təhsil, mədəniyyət 
və idman sahələrində də uğurla davam 
etdirir. 

olun açıq olsun, gənc müstəqil 
Azərbaycan

İttifaq MİRZƏBƏYLİ,  
“Xalq qəzeti”,  

